
КОМИ РЕСПУБЛИКАСА ЮРАЛЫСЬЛӦН 
ИНДӦД
Гражданалысь дзоньвидзалун видзан юкӧнын

Коми Республикаса олӧмӧ пӧртысь власьт орган йылысь
Шуа:

1. Индыны Коми Республикаса олӧмӧ пӧртысь власьт органъяс тэчасын Коми Республикаса йӧзлысь дзоньвидзалун видзан министерствоӧс гражданалысь дзоньвидзалун видзан юкӧнын Коми Республикаса олӧмӧ пӧртысь власьт органӧн, коді збыльмӧдӧ Россия Федерациялысь торъя уджмогъяс федеральнӧй сьӧмкудйысь субвенцияяс тшӧт весьтӧ:
татшӧм удж сикасъяс лицензируйтӧм (лицензияяс сетан да выльысь оформитан, лицензияяслысь дубликатъяс да лицензияяслысь копияяс сетан, лицензия выльысь оформитӧм йылысь шыӧдчӧмъяс сетысь лицензия шедӧдысьяс да лицензия босьтысьяс серти лицензия контроль збыльмӧдан,  лицензияяслысь вынсӧ дугӧдан, Коми Республикаса йӧзлысь дзоньвидзалун видзан министерствоӧн сетӧм реестръяс лӧсьӧдан да нуӧдан, лицензияяс сетӧм да выльысь оформитӧм йылысь шыӧдчӧмъяслысь формаяс вынсьӧдан, уведомлениеяслысь, индӧм  лицензия реестръясысь выпискаяслысь да лицензируйтігӧн вӧдитчан мукӧд документлысь формаяс вынсьӧдан, а сідзжӧ колана йӧзлы лицензируйтӧм серти юӧр сетан юкӧнын, та лыдын тайӧ юӧрсӧ «Ӧтуввез» юӧртан да телекоммуникационнӧй везйын Коми Республикаса йӧзлысь дзоньвидзалун видзан министерстволӧн официальнӧй сайт вылын йӧзӧдӧм электроннӧй пошта инпасъяс индӧмӧн, мый серти тайӧ юӧрӧн вӧдитчысьяс вермасны ыстыны запросъяс да босьтны коран юӧрсӧ):

а) медицина организацияяслысь медицина удж (медицина организацияяс кындзи, кутшӧмъяс пырӧны федеральнӧй олӧмӧ пӧртысь власьт органъяслӧн кипод улӧ);

б) фармацевтическӧй удж (удж кындзи, кутшӧмӧс вӧчӧны лекарство средствоясӧн чукӧрӧн вузасян организацияяс да аптека организацияяс, кодъяс пырӧны федеральнӧй олӧмӧ пӧртысь власьт органъяслӧн кипод улӧ);

в) наркотическӧй средствояслӧн, психотропнӧй веществояслӧн да налӧн прекурсоръяслӧн оборот серти, наркосодержащӧй быдмӧгъяс вӧдитӧм серти удж (Россия Федерацияын контроль улӧ пырысь наркотическӧй средствояс, психотропнӧй веществояс да налӧн прекурсоръяс лыддьӧглӧн І, ІІ да ІІІ списокъясӧ пыртӧм наркотическӧй средствояслӧн да психотропнӧй веществояслӧн оборот серти удж юкӧнын, удж кындзи, кутшӧмӧс вӧчӧны лекарство средствоясӧн чукӧрӧн вузасян организацияяс да аптека организацияяс, кодъяс пырӧны федеральнӧй олӧмӧ пӧртысь власьт органъяслӧн кипод улӧ).

2. Лыддьыны вынтӧмӧн «Гражданалысь дзоньвидзалун видзан юкӧнын Коми Республикаса олӧмӧ пӧртысь власьт орган йылысь» Коми Республикаса Юралысьлысь 2008 во тӧвшӧр тӧлысь 21 лунся 1 №-а Индӧд.

3. Тайӧ Индӧдыс вынсялӧ сійӧс кырымалан лунсянь.
Коми Республикаса Юралысь                                                          С. Гапликов                                     
Сыктывкар

2017 вося урасьӧм тӧлысь 13 лун

18 №

